
ČOAHKKÁIGEASSU
Mánáidáittardeaddji muitalus riikkabeivviide 2022

Mánáidáittardeaddji doaibma lea sihkkarastit, 
ahte máná rievttit ja sajádat váldo vuhtii láh-
kaásaheamis ja servodatlaš mearrádusdah-
kamis. Oktii njealji jagis mánáidáittardeaddji 
luobaha riikkabeivviide muitalusas iežas háld-
dahussuorggistis. Vuosttas geardde riikkabeai-
muitalus almmustahttui jagi 2018.

Dán riikkabeaimuitalusa mihttomearrin lea 
addit riikkabeivviide geahčastaga mánáid 
sajádagas ja sin rivttiid ollašuvvamis Suomas 
jagiin 2018-2021. Muitalusa mihttomearrin lea 
doarjut riikkabeivviid váldit vuhtii mánáid 
vuoigatvuođaid sin mearrádusdahkamis, vai 
dat sáhtašii ovddidit buori ja mánnávuođđosaš 
mánná-, nuoraid- ja bearašpolitihka.

Riikkabeaimuitalus sisttisdoallá guhtta logu, 
main vuosttažis govvejit jagiid 2018-2021 mán-
nápolitihka sihke dasa váikkuhan fenomenaid 
ja servodatpolitihkalaš ođastusaid. Nuppi 
logus guorahallat suopmelaš skuvlenpolitihka, 
dan ođastusaid, diehtovuođu ja resurssaid. 
Goalmmát logus vuodjut guorahallanáigodagas 
ovdan boahtán sierragažaldagaide, ja njealját 
logus ovdanbuktit geahčastaga mánáid guos-
kevaš našuvnnalaš láhkaásaheami ovdáneami 
mánáid rivttiid soahpamuša geahččanguovllus. 
Viđát logus muitalat mánáid ja nuoraid deaiv-
vademiin ja gaskkustit sis ožžojuvvon dieđu. 

Muitalus nohká epilogii, mas ovdanbuktit duo-
gáža ja árvvoštallat guorahallanáigodagas gárv-
vistuvvon našuvnnalaš mánnástrategiija.

Riikkabeaimuitalus čájeha, ahte guorahal-
lanáigodagas máná rivttiid leat hástalan koro-
napandemiija, dálkkádatrievdama ja riegá-
deami njiedjama lágan fenomenat. Servodagas 
leat ollašuhttán ja ollašuvvamin eatnatlohkosaš 
viiddis ođastusaid, maid oktavuođas máná rievt-
 tit leat váldojuvvon vuhtii molsašuddi láhkai. 
Máná ovddu vuhtiiváldin lea ovdánan smávva 
lávkkiiguin ja gáibida jeavddalaš muittuheami. 
Seammás mánát ja nuorat ieža háliidit oassá-
lastit ja váikkuhit ii dušše iežas eallimii muhto 
maiddái servodatlaš mearrádusdahkamii.

Muitalus sisttisdoallá golbma evttohusa. 
Vuosttažettiin mánáidáittardeaddji oaidná, 
ahte máná ovddu prioriseren galgá boaht-
tevuođas biddjot sisa vuođđolága (731/1999) 
vuođđo vuoigatvuođanjuolggadusaide. Nubbin 
mánáidáittardeaddji gávnnaha, ahte Suomas 
galgá álggahit mánáidsuodjalanlága oppa-
lašođastusa. Goalmmádin mánáidáittar-
deaddji evttoha, ahte Suoma skuvlenpolitihka 
resurssaid galgá boahttevuođas dorvvastit 
ráđđehusbajiid badjel nu, ahte čatnasit earáid 
Davviriikkaid ruhtadeami dávistan ja čielgasit 
meroštallo juvvon ruhtadandássái.




